
Annotatsiya: Ushbu maqolada lingvofonatsiya onomatopeyaning bir turi ekanligi misollar orqali 

yoritib beriladi. Inson ruhiyati va tabiat tasvirlaridagi uyg„unlikni ta‟minlashda inson nutqiga oid 

tovushlarni tashqi muhitga ko„chirilishi ko„rib o„tiladi.  

Kalit so „zlar: lingvofonatsiya,onomotopeya, zoofonatsiya, antropofonatsiya, naturafonatsiya, 

texnofonatsiya, tasviriy-motivlangan leksika. 

 

|Onomatopeya –fonetik jihatdan biror-bir tovushga taqlid qilishni o„rganadi. Tovushga taqlid 

so„zlar bilan birga ulardan yasalgan boshqa so„z turkumiga oid so„zlarni ham onomatopeyaga kiritish 

mumkin. Tillarni rivojlanishi va taraqqiy etishida onovatopeyaning ahamiyati beqiyos. Masalan, yapon 

tilida onomatopeyalar keng qo„llanadi. Ularda boshqa tilda uchramaydigan so„zlar mavjud. Jumladan, 

tovushga taqlid qilishda kuchli shamolga xyuyu-xyuyu, shabadaga soyosoyo so„zlari ishlatiladi. 

Onomatiya haqida tilshunoslikda turlicha fikrlar ilgari suriladi. A.N.Tixonov onomatoplarni 

lesik ma‟noga ega bo„lgan mustaqil so„zlardir, chunki ular til orqali axborotni anglatadi deb 

ta‟kidlaydi. Turli xil tovushlarga taqlidni tadqiq qilish dastlab, qadimgi Grek stoiklari maktabiga oid 

bo„lib, ular tovush va mazmun aloqadorligini tovushga taqlid (inson faoliyati natijasida tovushlar) 

asosida tushuntirganlar qilishgan.33 

Badiiy matnda emotsional-ekspressivlikni ta‟minlashda bilvosita tovushga taqlid onomatoplar 

katta ahamiyatga ega. Yozuvchi va shoirlar ma‟lum obrazni yaratish maqsadida, faqat ularning 

o„zlariga xos bo„lgan xususiyatlarni ochishda, ma‟lum vaziyatdagi inson holatini tasvirlashda  turli 

tovushlarga taqlid so„zlaridan foydalanadi.  

                                                 
33

Тишина Е.В. Русская ономатопея: диахронный и синхронный аспекты изучения. Дисс.кан.фил. наук. -

Волгоград, 2010. -С.9 

Ushbu maqolamizda biz o„zbek tilidagi onomatiyalarni lingvofonotsiya turini o„rganish 

uchun Iqbol Mirzoning she‟rlarini tanladik.  

 Iqbol Mirzoning she‟larida onomatiyaning lingvofonatsiya turiga oid, ya‟ni faqat inson nutqiga 

xos bo„lgan tovushlarga taqlid so„zlar uchraydi. Masalan,  

Qayg„u qoldi ko„zingdek mayin, 

Ko„rdim sochdek to„zg„in iforni. 

Shivirladim mahzun jilmayib, 

 - Ayting, sizga keragim bormi?  

(Ko„zlaringga termulsaydim. 206-bet.) 

Shoir she‟rda shivirladim so„zini ishlatilishi o„sha vaziyatga aynan to„g„ri keladi, chunki mahzun 

jilmayganda faqat shivirlab gapiriladi. She‟rning “Xazonrezgi” deb nomlanishi ham shivirlamoq 

so„zini ishlatilishini taqozo qiladi, yerga tushgan xazonlar oyoq ostida shivirlaydi, yog„ayotgan yomg„ir 

ham shivirlaydi; atrofda sokinlik, jimlik, faqat tabiat nimanidir shivirlaydi... 

Meni yolg„iz ko„rib, ingraydi eshik, 

Seskanib tushadi suvrat va devor. 

Muzxona silkinib yig„laydi – eshit, 

Hamma narsa seni kutar intizor 

(Ko„zlaringga termulsaydim.204-bet.) 

Ushbu she‟rda yorga intizor ekanligini kuchaytirish maqsadida jonlantirishdan (istiora) 

foydalangan.  Eshikning “g„iyq” qilib ochilishini “ingraydi eshik”, muzxonaning “dirillab” 

qimirlashini “silkinib yig„laydi” deb go„zal o„xshatib ifodalagan. Narsalarning tabiiy tovush 

chiqarishini istiora yordamida haqiqatdan jonlantirib yuborgan. 

Bulutlar uchrashdi chaqmoqlar otib, 

Chaqmoq – sog„inchlarning oydin gulimi? 

Yomg„ir shivirladi to„kilayotib: 

Visol – muhabbatning go„zal o„limi. 

(Ko „zlaringga termulsaydim. 208-bet.) 

 Ushbu she‟rda ham yomg„ir yog„ayotganda chiqadigan tovush shivirlashga o„xshatilayapti. 

Yoki, quyidagi she‟rdagi shamol tasvirini ko „raylik: 

Zerikib, osmonga uflagan shamol 

O„ynab, qoqigulni puflagan shamol, 

Tolning kovagida uxlagan shamol, 

Meni unutmagin, qaytar kunim bor. 

(Ko„zlaringga termulsaydim. 121-bet.) 

 Yuqorodagi she‟rning birinchi misrasida inson nutqiga xos bo„lgan “uflamoq”, ikkinchi 

misrasida ishlatilgan “puflamoq” so„zlaridagi shamol tasviri shoir qahramoni ruhiyatini ifoda etadi. 

Shoir misralar davomida o „quvchiga shamolning harakatlarini lirik qahramon ruhiyatiga mos 

holatdagisini tanlab tasvirlaydi. 

    Uyg„onsam agar, men ham– 

    Jilmayaman pok, halol. 

    …Tashqarida go„dakdek 

    Chinqirab yig„lar shamol.  

       (Ko„zlaringga termulsaydim.159-bet.) 

 Umuman olganda, shamol obrazini tasvirlash shoir she‟riyatida alohida o„rin tutganini 

kuzatamiz. Yuqorida misralarda chaqaloq nutqiga xos bo„lgan tovush tabiat hodisasi sifatida 

tasvirlanadi. Odatda sog „lom chaqaloq chinqirab yig „laydi. Uning chinqirig„i kattalar tomonidan 

istak, isyon sifatida tushuniladi. Ijodkor bu yerda yuqoridagi she‟rda ko„rib o„tganlarimiz “puflamoq”, 

“uflamoq” holatidan farqliroq shamol tasvirini badiiy mahorat bilan yaratmoqda. 

 Xulosa o„rnida shuni aytish mumkinki, lingvofonatsiya onomatopeyaning bir turi sifatida 

insonning nutqi, uning o„ziga xos xususiyatlari, so„zlash manerasi, ovozning turlari biror-bir tovushga 

fonetik jihatdan taqlid qiluvchi so „zlar hisoblanadi. Shu jumladan, taqlid so„zlar va ulardan yasalgan 

boshqa so„z turkumiga oid so„zlarni ham kiritiladi. O„zbek tilidagi lingvofonatsiyalarga biror so„z 

turkumlariga oid bo„lgan tovushga taqlid so„zlar, tovushga taqlid so„zlardan yasalgan so„zlar, maxsus 

lug„at belgisiga ega undov so„zlar, tovush obraziga ega bo„lgan tasviriy-motivlangan leksika, qadimda 

tovushga taqlid so„zni bildirgan so„zlar kiradi. 

